
ការបង្រៀនតាមរយៈសំបុត្រ
ដោយ ដេរេក ព្រីនស៍

កាតព្វកិច្ចរបស់ក្រុ មជំនុំក្នុងសម័យបច្ចុប្បន្ន គឺការប្រកាសដំណឹ ងល្អទៅកាន់មនុស្ស
គ្រប់ជាតិសាសន៍នៅទូទាំ ងពិភពលោក ដែលមើលទៅហាក់ដូចជាបេសកកម្មមួយ
ដ៏លំបាកមិនអាចសម្រេចបាន។ នៅក្នុងកេរដំណែលនៃការបង្រៀន ដែលដកស្រង់
ចេញពីសៀវភៅតូចរបស់លោក ដេរេក ព្រីនស៍ មានចំណងជើងថា ព្រះរាជ្យបញ្ជា
ចុងក្រោយរបស់ព្រះគ្រីស្ទ លោកបានប្រៀបធៀបបេសកកម្មនេះ ទៅនឹងពេលដែល
ព្រះយេស៊ូវបានធ្វើការអស្ចា រ្យក្នុងការផ្ដល់អាហារដល់មនុស្សជាច្រើន។ ចំណុ ច
សំខាន់ដែលលោកចង់បញ្ជា ក់គឺ៖ យើងអាចជោគជ័យបាន លុះត្រាតែយើងធ្វើតាម
គំរូ របស់ព្រះយេស៊ូវ។

នោះទ្រង់ក៏ប្រាប់ឲ្យហ្វូងមនុស្សអង្គុយទៅដី រួ ចទ្រង់យកនំ
បុ័ង៧ នឹងត្រីទាំ ងនោះមកអរព្រះគុណ ហើយកាច់ប្រទានដល់
ពួកសិស្ស គេក៏ចែកដល់ហ្វូងមនុស្ស គ្រប់គ្នា បានបរិ ភោគឆ្អែត
ហើយគេប្រមូលចំណិ តដែលនៅសល់ ដាក់ពេញ
បាន៧កំប្រោង ឯពួកប្រុ សៗដែលបានបរិ ភោគឆ្អែត នោះ
មាន៤ពាន់នាក់ឥតរាប់ស្រីៗ ហើយនឹងកូនក្មេងផងទេ។
(ម៉ា ថាយ 15:32-39)

តើយើងអាចរៀនអ្វីខ្លះពីព្រឹត្តិការណ៍  ដែលព្រះយេស៊ូវបានផ្ដល់អាហារដល់មនុស្ស
ប្រាំ ពាន់នាក់ និងបួនពាន់នាក់?

ខ្ញុំចង់យកបញ្ហា ប្រឈមនៃការផ្ដល់អាហារដល់មនុស្សមួយហ្វូងធំ ដែលមាន
ប្រហែល មួយម៉ឺននាក់ ឬ ប្រាំ បីពាន់នាក់ ដោយមានអាហារតិចតួចប៉ុណ្ណោះ  ធ្វើជា
គំរូ សម្រាប់យើង។ ជាក់ស្ដែង វាជារូ បភាពស្របគ្នា នឹងបញ្ហា ប្រឈមដែលក្រុ មជំនុំ
កំពុងប្រឈម គឺ ការប្រកាសដំណឹ ងល្អទៅកាន់ពិភពលោកដែលមានប្រជាជនជាង
ប្រាំ ពីរពាន់លាននាក់។

កិច្ចការដែលមិនអាចធ្វើទៅបាន?
ច្បាស់ណាស់ យើងត្រូវតែទទួលស្គា ល់ថា អ្វីដែលព្រះយេស៊ូវបានបង្គា ប់ឲ្យពួក
សិស្សធ្វើ គឺមិនអាចទៅរួ ចទាល់តែសោះ។ ពួកគេគ្មា នសមត្ថភាព ឬមធ្យោបាយ
តាមធម្មជាតិណាមួយ ដើម្បីធ្វើអ្វីដែលទ្រង់បានបង្គា ប់ពួកគេនោះឡើយ។ ប៉ុន្តែ
ទ្រង់នៅតែតម្រូវឲ្យពួកគេធ្វើវា។

បើនិយាយតាមភាសាគណិ តវិ ទ្យា ប្រសិនបើខ្ញុំប្រៀបធៀប ភាពមិនអាចទៅរួ ចនៃ
ការផ្ដល់អាហារដល់មនុស្សមួយម៉ឺននាក់ដោយនំបុ័ងប្រាំ ដុំ និងត្រីពីរក្បាល
ជាមួយនឹងភាពមិនអាចទៅរួ ចនៃការប្រកាសដំណឹ ងល្អទៅកាន់ពិភពលោក
ទាំ ងមូលនៅសព្វថ្ងៃនេះ ខ្ញុំត្រូវតែនិយាយថា ភាពមិនអាចទៅរួ ចទីមួយ គឺធំជាង
ភាពមិនអាចទៅរួ ចទីពីរ។

ផ្ទុយទៅវិ ញ ដោយពិចារណាពីស្ថា នភាពពិភពលោកសព្វថ្ងៃនេះ ជាមួយនឹង
មធ្យោបាយទំនាក់ទំនង និងការធ្វើដំណើ រទំនើប ព្រមទាំ ងធនធានដែលមាន
សម្រាប់ក្រុ មជំនុំ ការប្រកាសដំណឹ ងល្អទៅកាន់ពិភពលោកទាំ ងមូល មិនមែនជា
រឿងដែលមិនអាចធ្វើទៅរួ ចទាំ ងស្រុ ងនោះទេ។ ប៉ុន្តែ វាពិតជាកិច្ចការដ៏ធំមហិមា
មួយ។

នៅក្នុងសារនេះ ខ្ញុំចង់ធ្វើការប្រៀបធៀបទាំ ងពីរនេះ ហើយអនុវត្តមេរៀនសាមញ្ញ
មួយចំនួនសម្រាប់ជាប្រយោជន៍ដល់យើង។ មេរៀនទាំ ងនេះទាក់ទងនឹងភារកិច្ច

ការបង្រៀនតាមរយៈសំបុត្រ

© 2025 - ព័ន្�កិច្ចលោកដេរេក ព្រីនស៍ អន្តរជាតិ TL-L163-100-KHM Derekprince.com



របស់យើង ក្នុងការនាំ ដំណឹ ងល្អទៅកាន់ពិភពលោកទាំ ងមូល ទៅកាន់គ្រប់ជាតិ
សាសន៍ ទៅកាន់មនុស្សគ្រប់រូ ប និងដល់ចុងបំផុតនៃផែនដី។ ពីក្នុងកំណត់ហេតុនៃ
ការអស្ចា រ្យទាំ ងពីរនេះ ខ្ញុំចង់ដកស្រង់គោលការណ៍ សាមញ្ញ ចំនួនប្រាំ ។

១. កុំគេចវេសពីការទទួលខុសត្រូវ

ជាដំបូង នៅពេលដែលយើងអានកំណត់ហេតុនៃការផ្ដល់អាហារដល់មនុស្សប្រាំ
ពាន់នាក់ នៅក្នុងដំណឹ ងល្អរបស់លោកម៉ា ថាយ យើងឃើញយ៉ា ងច្បាស់ថា ពួក
សិស្សមិនចង់ទទួលខុសត្រូវ ក្នុងការផ្ដល់អាហារដល់មនុស្សយ៉ា ងច្រើននោះទេ។

ទោះជាយ៉ា ងណាក៏ដោយ សូមយើងកត់សម្គា ល់ពីរបៀបដែលព្រះយេស៊ូវបានមើល
ឃើញការទទួលខុសត្រូវនោះ។ នេះគឺជាអ្វីដែលព្រះយេស៊ូវ មានបន្ទូលទៅកាន់ពួក
សិស្សរបស់ព្រះអង្គ៖ “ចូរអ្នករាល់គ្នា ឲ្យគេបរិ ភោគទៅ”។ ខ្ញុំជឿថា គោលការណ៍ ដូច
គ្នា នេះ គឺពិតប្រាកដសម្រាប់ពួកជំនុំនៅសព្វថ្ងៃនេះផងដែរ។ យើងក៏ប្រហែលជាចង់
គេចវេសពីការទទួលខុសត្រូវក្នុងការនាំ ដំណឹ ងល្អទៅកាន់ពិភពលោកទាំ ងមូល
ដែរ។ ប៉ុន្តែ ព្រះយេស៊ូវមានបន្ទូលដូចគ្នា នេះថា៖ “នេះគឺជាការងាររបស់អ្នក។ នេះ
គឺជាការទទួលខុសត្រូវរបស់អ្នក។ ខ្ញុំបានបង្គា ប់ឲ្យអ្នកធ្វើវា។ ហើយខ្ញុំមិនដែលដក
បញ្ជា នោះវិ ញឡើយ”។

២. ចូរប្រើទាំ ងអ្វីដែលជាធម្មជាតិ និងអ្វីដែលអស្ចា រ្យលើសពី

ធម្មជាតិ

ទីពីរ មានធាតុសំខាន់ពីរដែលខ្ញុំចង់បង្ហា ញជាឧទាហរណ៍  ពីការផ្ដល់អាហារដល់
មនុស្សប្រាំ ពាន់នាក់ និងបួនពាន់នាក់។ ការអស្ចា រ្យទាំ ងនោះបង្ហា ញពីទំនាក់ទំនងដ៏
សំខាន់មួយរវាងគោលគំនិតពីរ ដែលគ្រីស្ទបរិ ស័ទខ្លះតែងតែចាត់ទុកថាស្ទើរតែផ្ទុយ
គ្នា ។ មួយគឺជាសណ្ដា ប់ធ្នា ប់ ឬវិ ន័យ។ មួយទៀត គឺជាព្រះចេស្ដា ដ៏អស្ចា រ្យរបស់
ព្រះ។

ក្រុ មជំនុំខ្លះមានទំនោរផ្ដោ តសំខាន់ទៅលើមួយ ឬមួយទៀត។ មានក្រុ មដែល
ផ្ដោ តលើសណ្ដា ប់ធ្នា ប់ និងវិ ន័យ។ មនុស្សគ្រប់គ្នា ត្រូវតម្រៀបជាជួរ មនុស្សគ្រប់គ្នា
មានអ្នកដឹកនាំ ផ្ទា ល់ខ្លួន មនុស្សគ្រប់គ្នា ត្រូវទទួលខុសត្រូវ មនុស្សគ្រប់គ្នា ធ្វើតាមអ្វី
ដែលខ្លួនត្រូវធ្វើ ហើយមនុស្សគ្រប់គ្នា ស្ថិតនៅកន្លែងត្រឹមត្រូវរបស់ខ្លួន។

នោះមិនមែនជារឿងខុសឆ្គងនោះទេ។ ជាក់ស្ដែង វាត្រូវបានបង្ហា ញយ៉ា ងច្បាស់នៅ
ក្នុងការផ្ដល់អាហារដល់មនុស្សប្រាំ ពាន់នាក់។

ទ្រង់មានបន្ទូលទៅពួកសិស្សថា “ចូរឲ្យគេអង្គុយដោយជួរៗទៅ
ក្នុង១ជួរ៥០នាក់”។ (លូកា 9:14ខ)

បើទ្រង់មិនបានធ្វើដូច្នោះ ទេ មនុស្សខ្លះនឹងមិនបានទទួលអាហារឡើយ។ ដូច្នេះ
វាចាំបាច់ណាស់ដែលពួកសិស្សចាប់ផ្ដើមដោយមានសណ្ដា ប់ធ្នា ប់ ពោលគឺរៀបចំ
មនុស្សគ្រប់គ្នា  ជាក្រុ មដែលមានទំហំសមរម្យ ដើម្បីងាយស្រួលក្នុងការបម្រើ។

ទោះជាយ៉ា ងណាក៏ដោយ ខ្ញុំចង់បញ្ជា ក់ថា ពួកគេអាចរៀបចំមនុស្សគ្រប់គ្នា ឲ្យមាន
របៀបរៀបរយជាក្រុ មៗហាសិបនាក់ ហើយទុកឲ្យពួកគេនៅតែឃ្លា នបាន! តើការ
រៀបចំបែបនោះមានប្រយោជន៍អ្វី? សណ្ដា ប់ធ្នា ប់តែមួយមុខ មិនគ្រប់គ្រាន់ទេ។
ដើម្បីឲ្យសណ្ដា ប់ធ្នា ប់នោះមានប្រសិទ្ធភាពត្រូវតែមាន ព្រះគុណ និងព្រះចេស្ដា ដ៏
អស្ចា រ្យរបស់ព្រះ។ អំណាចនៃការអស្ចា រ្យនៅក្នុងការបម្រើព្រះអម្ចា ស់ មិនមែនជា
ជម្រើសទេ ប៉ុន្តែជាការចាំបាច់។

នេះគឺជាអ្វីដែលខ្ញុំចង់លើកយកមកធ្វើ ជាគោលការណ៍ ទីពីរសម្រាប់យើង។ ដើម្បី
ឲ្យការអស្ចា រ្យអាចកើតឡើងបាន សណ្ដា ប់ធ្នា ប់ និងវិ ន័យ ត្រូវតែមានតុល្យភាព និង
ត្រូវបានបំពេញបន្ថែម ដោយអំណាចនៃការអស្ចា រ្យរបស់ព្រះជាម្ចា ស់។

៣. ចែករំលែកព្រះពរ

គោលការណ៍ ទីបីនៃការអស្ចា រ្យក្នុងការផ្ដល់អាហារដល់មនុស្សជាច្រើននោះគឺថា
ការកើនឡើងទ្វេដង មិនអាស្រ័យតែលើព្រះយេស៊ូវប៉ុណ្ណោះ ទេ។ ផ្ទុយទៅវិ ញ វា
អាស្រ័យលើការដែលពួកសិស្សបានបន្តចែករំលែកអ្វីដែលពួកគេបានទទួលពី
ព្រះយេស៊ូវ។ បើពួកសិស្សមិនបានបន្តចែកអ្វីដែលពួកគេបានទទួលទេ នោះការ
អស្ចា រ្យនោះនឹងមិនបានសម្រេចឡើយ។

ជាថ្មីម្ដងទៀត ខ្ញុំជឿថា រឿងនេះក៏ពិតដូចគ្នា  ចំពោះអ្នក និងខ្ញុំ ទាក់ទងនឹងព្រះគុណ
របស់ព្រះ។ វាមិនពឹងផ្អែកតែលើព្រះយេស៊ូវប៉ុណ្ណោះ ទេ។ វាមានប្រភពចេញពី
ព្រះយេស៊ូវ ប៉ុន្តែវាត្រូវតែបានបំពេញឲ្យសម្រេចដោយកិច្ចសហការ និងសកម្មភាព
របស់យើង។

៤. ចូលទៅក្នុងភាពបរិ បូរណ៍

គោលការណ៍ ទីបួនដែលខ្ញុំមើលឃើញនៅក្នុងការអស្ចា រ្យនៃការផ្ដល់អាហារដល់
មនុស្សជាច្រើននេះ គឺថា ការកើនឡើងទ្វេដង បានបន្តរហូតដល់តម្រូវការទាំ ងអស់
ត្រូវបានបំពេញ ហើយលើសពីគ្រប់គ្រាន់ទៀតផង។

ច្បាស់ណាស់ មនុស្សគ្រប់គ្នា បានបរិ ភោគឆ្អែត។ ប៉ុន្តែលើសពីនោះទៀត បន្ទា ប់ពី
មនុស្សគ្រប់គ្នា បានបរិ ភោគឆ្អែតហើយ នៅសល់អាហារជាច្រើនទៀត។ នៅចុង
បញ្ចប់មានច្រើនជាងនៅពេលចាប់ផ្ដើម។ នេះមិនមែនជារឿងចៃដន្យទេ។

នៅក្នុងការអស្ចា រ្យទាំ ងនេះ ខ្ញុំជឿថា ព្រះយេស៊ូវកំពុងបង្ហា ញថាធនធានរបស់ព្រះ
គ្មា នដែនកំណត់ឡើយ។ ទ្រង់មិនដែលមានកម្រិតត្រឹមតែបំពេញតម្រូវការប៉ុណ្ណោះ
ទេ ប៉ុន្តែទ្រង់តែងតែមានភាពបរិ បូរណ៍ ។

ព្រះតែងតែមានលើសពីគ្រប់គ្រាន់ជានិច្ច។ តាមការយល់ដឹងរបស់ខ្ញុំអំពីបទគម្ពីរ
ទ្រង់តែងតែសព្វព្រះទ័យប្រទានឲ្យយើងនូវអ្វីដែលលើសពីគ្រប់គ្រាន់។

៥. ទទួលបទពិសោធន៍ពីភាពលើសលប់

ចំណុ ចចុងក្រោយដែលខ្ញុំចង់ដកស្រង់ពីការអស្ចា រ្យទាំ ងនេះគឺថា៖ តម្រូវការកាន់តែ
ធំ ហើយធនធានកាន់តែតិច នោះភាពសម្បូរហូរហៀរដែលអ្នកនឹងទទួលបទ
ពិសោធន៍ក៏កាន់តែច្រើនដែរ។

នេះគឺជាស្ថិតិដែលបង្ហា ញពីរឿងនេះ។ នៅក្នុងការអស្ចា រ្យដំបូង ចំនួនមនុស្សដែល
ត្រូវបានទទួលការផ្ដល់អាហារឲ្យមានចំនួនច្រើនជាង ប៉ុន្តែ ធនធានដែលពួកគេ
មានពេលចាប់ផ្ដើម គឺតិចជាង។

ពួកគេប្រមូលបានកន្ត្រកដប់ពីរពេញដោយបំណែកអាហារដែលនៅសល់។ នៅក្នុង
ការអស្ចា រ្យទីពីរ ពួកគេនៅសល់ប្រាំ ពីរកន្ត្រក។

ហេតុអ្វីបានជាព្រះយេស៊ូវទទូចឲ្យប្រមូលបំណែកអាហារដែលនៅសល់ទាំ ងនោះ?
ខ្ញុំជឿជាក់ថា ទ្រង់កំពុងសង្កត់ធ្ងន់លើគោលការណ៍ ទីប្រាំ ដែលបានបង្ហា ញក្នុង
តាមរយៈការអស្ចា រ្យទាំ ងនេះ។ សូមយើងនិយាយម្ដងទៀត៖ តម្រូវការកាន់តែធំ
ហើយធនធានកាន់តែតិច នោះភាពសម្បូរហូរហៀរកាន់តែច្រើនដែរ។ ព្រះតែងតែ
ធ្វើឲ្យយើងដឹងថា នៅក្នុងទ្រង់ មិនដែលមានការខ្វះខាតឡើយ។

ការអធិស្ឋា នសុំការអស្ចា រ្យ
ដោយពិចារណាពីគំរូ នៃការអស្ចា រ្យដែលព្រះយេស៊ូវបានបង្ហា ញដល់យើង និងការ
រំពឹងទុករបស់ទ្រង់ឲ្យយើងបំពេញការទទួលខុសត្រូវដ៏ធំធេងក្នុងការផ្សាយដំណឹ ង
ល្អទៅកាន់ពិភពលោកទាំ ងមូល ការឆ្លើយតបតែមួយគត់របស់យើង គឺការ
អធិស្ឋា ន។ សូមឲ្យយើងបញ្ចប់ដោយការអធិស្ឋា នដ៏សាមញ្ញខាងក្រោមនេះ។

ឱព្រះអម្ចា ស់យេស៊ូវអើយ! ទូលបង្គំស្ដា ប់បង្គា ប់តាមព្រះរាជ្យបញ្ជា របស់ព្រះអង្គ
ក្នុងការផ្សាយដំណឹ ងល្អទៅកាន់ពិភពលោកទាំ ងមូល។ ទូលបង្គំដឹងថា កិច្ចការនេះ

ត្រូវការការអស្ចា រ្យ ហើយទូលបង្គំឈានចូលដោយសេចក្ដីជំនឿ នៅក្នុងចម្លើយដ៏
អស្ចា រ្យរបស់ទ្រង់ សម្រាប់បញ្ហា ប្រឈមនេះ។អាម៉ែន!

ការបង្រៀនតាមរយៈសំបុត្រ
ប្រតិចារិ ក: TL-L163-100-KHM

បច្ចុប្បន្នភាពចុងក្រោយ: 12 Nov 2026
គេហទំព័រ: Derekprince.com/km/resources

“«រាល់ពេលដែលអ្នកធ្វើការ
សម្រេចចិត្តត្រឹមត្រូវ អ្នកពង្រឹង
ទម្លា ប់ត្រឹមត្រូវ និងបង្កើតចរិ ត

ត្រឹមត្រូវ។»”
ដេរេក ព្រីនស៍

